Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 19eg o Dachwedd 2013, yn Ysgol Gymuned Cwm y Glo. 
       1.
Yn bresennol: Cyngh. Meirwen Lloyd (ML), Cyngh. Hefin Jones (HJ), Cyngh. Nan Humphreys (NH), Cyngh. Avril Jones (AJ), Cyngh. Alan Pritchard (AP), Cyngh. Dylan Jones (DJ), Cyngh. Delyth Tomos (DT), Cyngh. Goronwy Hughes (GH), Cyngh. Berwyn Jones (BeJ), Cyngh. Clifford Williams (CW) ac Emma Williams (clerc).
Ymddiheuriadau: Cyngh. Brian Jones (BJ), Cyngh. Rhian Thomas (RhT), Cyngh. Richard Robinson (RR) a’r Cyngh. Meryl Green (MG).
Croesawodd ML bawb i’r cyfarfod. 
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Cadarnhawyd cofnodion cyfarfodydd mis Hydref.
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Dywedodd y Clerc nad oedd hi wedi rhoi gwahoddiad i Mr John Walsh ddod i’r cyfarfod heno. Penderfynwyd i beidio a rhoi’r gwahoddiad ond i ddisgwyl am ei ymateb ef yn dilyn ei ddau ymweliad yn gyntaf.
· Dywedodd HJ ei fod wedi cael llawlyfr gan Cyngor Gwynedd yn rhoi syniadau ar sut i redeg Cyngor yn ddwyieithog pe byddai person di-Gymraeg yn awyddus i ddod yn aelod o’r Cyngor yn y dyfodol. Roedd y cyngor a gafwyd yn egluro mai ond ar gais aelod o’r cyhoedd y byddai’n rhaid cynhyrchu cofnodion dwyieithog

· Awgrymodd ML bod penderfyniad i gynnal y cyfarfodydd yn uniaith Gymraeg yn cael ei wneud yn flynyddol yn y cyfarfod blynyddol.

· Dywedodd HJ ei fod wedi cael sgwrs gyda RR oedd wedi ei hysbysu y byddai yn rhoi pwysau ar Cyngor Gwynedd i wagio biniau cae Glanmoelyn ac yn ceisio delio gyda’r broblem fod y biniau yn aml yn agored.

· Dywedodd ML fod dau gamera newydd wedi eu gosod o flaen siop Londis. Dywedwyd y dylai hyn helpu’r broblem sbwriel yn yr ardal.

· Dywedodd ML ei bod yn bryderus nad oedd bwsiau yn gallu pasio’r ceir sydd wedi eu parcio ar Ffordd yr Orsaf, yn enwedig o flaen siop Londis. Dywedodd y byddai yn ceisio cael gair am hyn gyda rheolwr y siop gan ei bod yn bryderus am allu cerbydau’r gwasanaeth brys i fynd heibio’r ardal mewn argyfwng.
· Dywedodd NH ei bod wedi gweld goleuadau i’r goeden Nadolig ar y wê am £209 am 900 o oleuadau 240v, gostyngiad o 37%. Ychwanegodd HJ ei fod ef wedi bod yn cael gair gyda’r cwmni cerrig beddi a’u bod hwythau yn dal yn fodlon i’r goleuadau gael eu trydan o’u hadeilad hwy. Penderfynwyd i beidio a threfnu digwyddiad eleni oherwydd yr amser prin tan y Nadolig. Dywedodd DJ y byddai yn ceisio cael coeden Nadolig. Awdurdodwyd i wario hyd at y swm a gyllidebwyd am y goeden a’r goleuadau cyn y cyfarfod nesaf.

Cyrhaeddodd GH ac AP y cyfarfod. Croesawodd ML GH i’w gyfarfod cyntaf ers iddo gael ei ail ethol.
· Adroddodd AP yn ôl o gyfarfod Fforwm Llyn Padarn ble roedd pryderon wedi eu lleisio bod tua 150 o danciau septig lleol oedd heb gael eu cofrestru. Mae’r tanciau i fod i gael eu gwagio pob dwy flynedd ond nid yw hyn yn digwydd ac mae eu cynnwys yn llifo i lyn Padarn.

· Daeth AP a chopi o holiadur gydag ef a oedd wedi ei rannu allan gan y ysgol Cwm y Glo yn holi am sefyllfa/problemau parcio yn y pentref. Nid yw canlyniadau’r holiadur yn wybodus hyd yma.

5.  Cae Chwarae Cwm y Glo: Dywedodd AP fod Menter Fachwen yn brysur ar hyn o bryd yn adeiladu bin newydd i’r parc sglefrio. Dywedodd GH fod ganddo arwyddion ‘Cadwch Cwm y Glo’ yn daclus. Cytunwyd i’w rhoi i fyny yn y parc er mwyn ceisio gwella’r broblem sbwriel.
6.  Caeau chwarae Llanrug: Nant y Glyn a Glanmeolyn: Rhoddodd ML ddiweddariad i’r aelodau eraill am arwyddo’r dogfennau cyfreithiol gyda’r Bwrdd Dŵr ynglŷn â chae Glanmoelyn. Fe fu camgymeriadau gyda nhw, ond erbyn hyn, maent wedi eu harwyddo a’u gyrru ‘mlaen i HSBC. Ond, dywedodd y clerc fod y dogfennau ar eu ffordd yn ôl am nad oeddynt wedi eu harwyddo yn gywir. Penderfynwyd delio gyda’r mater ar frys gan fod y sefyllfa bellach yn un brys gyda teuluoedd yn disgwyl i gael byw yn y tai.
Dywedodd HJ a CW eu bod wedi cael cyfarfod safle arall gyda chwmni Celtic Souza a’u bod wedi trafod y gwaith mae’r cwmni wedi cytuno i’w wneud yn y cae megis darparu un offer chwarae newydd, tarmacio a newid un fainc i wynebu’r cae chwarae yn hytrach na’r ffordd. Penderfynwyd i arwyddo’r dogfennau yn gyntaf ac i ddilyn y materion eraill i fyny wedi hyn. Rhoddwyd awdurdod i ML a DJ ddelio gydag arwyddo’r dogfennau cyfreithiol.
Penderfynwyd y byddai’r lechen yn cael ei gwneud gan gwmni cerrig beddi sgwâr Llanrug ac y byddai yn cael ei gosod ar y ffens ddur.

7. Llwybrau Cyhoeddus: Dywedwyd bod llawer iawn o faw ci ar hyd llwybr Ogwen ac yng nghaeau Ysgol Brynrefail. Penderfynwyd y byddai ML yn mynd at bapur newydd yr Herald i geisio cael cyhoeddusrwydd am y broblem gan fod problem baw ci Cwm y Glo yn ymddangos yn well ers i’r broblem gael sylw yn y papur yn gynharach eleni.
8. Glanhau pentrefi Llanrug a Cwm y Glo: Penderfynwyd archebu deg teclyn casglu sbwriel arall ac i ofyn wrth RR am gael stoc o fagiau bin ac ychydig o hŵps i roi ar bennau’r bagiau. 
9. Cynllunio:


Ceisiadau Newydd:

· C13/0892/23/LL: Codi tŷ newydd a mannau parcio – Ffordd Glanffynnon, Llanrug (Diwygiedig). Penderfynwyd gwrthwynebu’r cais am y byddai llwybr cyhoeddus poblogaidd sydd wedi cael ei ddefnyddio gan y gymuned ers blynyddoedd yn cael ei golli ac am bod gwrthwynebiad lleol gref i’r cynllun.
· C13/1068/23/LL: Cysoni caniatad rhif 2/4/324 a 3/23/179 ynghŷd ac ymestyn tymor aros yn y parc carafannau o 1 Ebrill hyd at 10 Ionawr yn y flwyddyn ganlynol – Parc Carafannau Tyn y Coed, Llanrug – Dim Gwrthwynebiad.
Penderfyniadau ar geisiadau cynllunio:

· Dim.
10. Cyllideb:
(a) Taliadau:
Cyflog Clerc


101116
£240.00


Pat McGuinness

101117         £2,630.00







         £2,870.00

(b) Derbyniadau: 
Incwm Angladdau 

            £220.00
Ad-daliad costau cyfreithiol

  £50.00









£270.00
(c)
Adroddiad Ariannol: Ni roddwyd adroddiad ariannol gan nad oedd llawer o drafodion ers y mis diwethaf.
         11.  Y Fynwent: 

(a) Diogelwch: 

(b) Cyffredinol:

(c) Incwm Angladdau:    
 £220
12. Heddlu: Hysbysu’r Cyngor bod arian ar gael ar gyfer prosiectau taclo troseddau.Darllenwyd gan ML er gwybodaeth. Cytunwyd nad oedd syniad am brosiect ar hyn o bryd.
    13. Materion gan y Cynghorwyr:    
· Darllenodd ML ebost gan y Cynghorydd Charles Jones am osod llinellau dwbl melyn ar ffordd yr orsaf. Roedd y trigolion lleol o blaid eu gosod. Dywedodd CW ei fod yn falch o weld rhain yn cael eu gosod ond ei fod yn siomedig nad oedd y llinellau dwbl i’w gosod ger Elaine’s dal heb eu gwneud.
· Dywedwyd fod ceir a faniau yn parcio ar y palmant ar fynedfa Nant y Glyn sydd yn ei gwneud yn anodd i yrrwyr yn ceisio dod o’r stâd. Mae’r sefyllfa hefyd yn peri i gerddwyr orfod cerdded yn y ffordd gan fod y ceir yn cymryd y palmant i gyd. Penderfynwyd pasio’r gŵyn ymlaen i’r Adran Priffyrdd.
· Cafwyd cais gan nifer o gynghorwyr i newid noson cyfarfodydd y Cyngor o nôs Fawrth. Cafwyd cefnogaeth i hyn. Penderfynwyd cael barn y Cynghorwyr i gyd cyn penderfynu, cael cyngor gan Cyngor Gwynedd am oblygiadau gwneud hyn a beth fyddai yn rhaid ei wneud ar gyfer gweithredu hyn.

· Holodd GH os oedd pawb yn hapus gyda sut oedd y cofnodion yn ymddangos yn yr Eco. Dywedodd pawb eu bod yn hapus gyda hwy.
· Dywedodd CW ei fod wedi derbyn cwynion nad oedd gwasanaeth yn cael ei gynnal ar Sul y cofio yn Y Sefydliad Coffa, Llanrug. Penderfynwyd y byddai GH yn cael gair gyda swyddogion y Sefydliad am hyn

          14. Gohebiaeth:

(a)
Oddi wrth Cyngor Gwynedd:

· Gorchymyn Gwaharddiad Trafnidiaeth Trwodd Dros Dro – Ffordd Ddi-Ddosbarth a adwaenir fel Ffordd y Bryn a’r Ffordd Ddi-ddosbarth ger Bryn Terrace, Cwm y Glo: Darllenwyd gan ML er gwybodaeth.

· Ail rybudd am yr uchod: Darllenwyd gan ML er gwybodaeth.

· Seminar Safleoedd Tai Posib – Cynllun Datblygu Lleol ar y Cŷd: Darllenwyd gan ML er gwybodaeth. Dywedodd GH y byddai modd rhoi’r gwybodaeth yma ar sgrîn yn y Sefydliad y tro nesaf. Penderfynwyd y byddai hwn yn cael ei drafod mis nesaf.

(b)
Eraill:

(i)
Proludic Play and Sports areas – Catalog cyfarpar chwarae: Penderfynwyd ei gadw at pan fydd angen prynu offer ar gyfer cae Nant y Glyn.
(ii)
Hacker Young – Anfoneb am archwiliad 2012-13 £210: Cytunwyd i’w thalu.
(iii)
JD Roberts – Anfoneb Archwiliad mewnol 2012-13 £60: Cytunwyd i’w thalu.
(iv)
Partneriaeth Economaidd Gwynedd – Copi o’u hadroddiad blynyddol 2012-13: Er Gwybodaeth.
(v)
Adroddiad Archwilio Llifogydd – Seiont Manor: Er Gwybodaeth.
15.  Materion Eraill:

· Diweddariad am gais gan aelod o’r cyhoedd i adolygu’r cofnodion – wedi ei drafod ym mhwynt 4 uchod.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 17eg o Ragfyr 2013, am 7:00yh, Y Sefydliad Coffa, Llanrug.

